
 سیالي 
  
 

په اكثرو سیمو كې ښځې په خپلو كې سره د سیالۍ رواج لري. كه د چا اولاد پیدا شي، كه څوك ناروغ شي، كه څوك  
په دغو ټولو حالاتو كې ښځې    ،واخليپه سفر ولاړ شي یا له سفره راستون شي، كه څوك كور جوړ كړي یا موټر  

د نژدې خپلوانو په مړینه كې هم ښځې د پیسو د وركولو سیالي   یوې بلې ته د سیالۍ په بڼه پیسې یا نور څه وړي.
      سره لري.

 

دغه پیسې د پور غوندې وي، په ورته حالت كې بېرته پرې كول غواړي. كه یوه مېرمن بلې ته په سیالۍ كې فرضاً  
روپۍ یوسي، نو هغه به بل وخت یوسل و شل یا یو نیم سل روپۍ ورته وړي. كه یوې ښځې ته چا سیالي وروړې  سل  

وي، نو د همدې سیالۍ په وجه به مجبوره وي، چې له هغې سره راشه درشه ولري او د سیالۍ وخت چې یې راغى  
  ادا یې كړي. ځینې ښځې له ځینو سره یوازې په همدې وجه تګ راتګ كوي.

 

البته پخوا چې نیستي ډېره وه، د سیالۍ پیسو به له ښځو او له كورنیو سره ډېره مرسته كوله. دا لكه تعاوني اتحادیې 
عمل كاوه. د ضرورت پر وخت كه هر څوك سل سل روپۍ چا ته وركړي، نو هغوى ته به ګران نه وي؛ خو هغه  

   چې دغه مرستې تر لاسه كوي د ډېرو پیسو خاوند به شي.
 

وا چې د یخچال، ټلویزیون او راډیو غوندې شیانو اخیستل به د هر چا په وس كې نه وو؛ نو د داسې څیزونو اخیستل پخ
به هم سیالي لرله. پخوا به سفرونه هم لږ وو، یو نیم كس به له ملكه د باندې ته، ولایتونو ته سفر هم ډېر كم و؛ خو  

او لږ تر لږه تر پاكستانه خو ډېر خلك تللي دي؛ نو د سفر مساله اوس چې بل ولایت ته تګ لكه د بل كلي ته تلل دي 
له سیالۍ غورځېدلې ده، اوس كه څوك په سفر ولاړ شي یا له سفره راستون شي د پخوا په څېر څوك یې كور ته 

   پیسې یا ډوډۍ نه وړي.
 

ځكه خو مریضۍ  ؛  نې ګڼې وېپخوا به د ښارونو هوا پاكه وه او د ځمكې پر سر چټلۍ به كمې وې، كورونه كم او و
هم كمې وې. له بلې خوا د موټرو كموالى خلك دې ته اړ ایستل چې په پښو مزل وكړي، كارونه هم اكثراً بدني كارونه 
وو، له نورو سره اړیكي كم وو، د ګڼې ګونې ځایونو ته به لږ كسان تلل، دا هم د ناروغیو په كمولو كې مرسته كوله. 

ې شوې دي، چې څو پورې سړى عملیات شوى نه وي یا داسې سخته مریضي یې نه وي،  اوس ناروغۍ دومره زیات
چې بستر شي، څوك یې پوښتنې ته نه ورځي. البته اوس كارونه هم ډېر شوي دي، هر څوك اكثره وخت په خپلو  

   كارونو كې بوخت وي، كېداى شي دا هم په دې مورد باندې اغېز كړى وي.
 

پرېمانې هم نه وې او هر چا اخیستلې هم نه شوې. د ناروغ لپاره د مېوو خوړل لكه درمل  پخوا مېوه د اوس په شان  
اندازه مېوه نه شواى  هسې ګټور ښكارېدل؛ خو څنګه چې د اكثرو خلكو ژوند نه و ښه او ناروغ ته یې په كافي 

له. په غربي هېوادونو كې اخیستلى، نو خپل خپلوانو او ملګرو به چې یې پوښتنې ته ولاړل، مېوه به یې ورسره وړ
   چې دغه غم نشته، خلك ناروغ ته ګلونه وړي.

 

اوس هم په اكثرو ځایونو كې رواج دى، چې د واده پر درېیمه ناوې ته سوغات )معمولاً لوښي او د كور سامان( یا 
اوس د ناوې پیسې وركول كېږي. څومره چې څوك ناوې ته نژدې خپل وي، هماغومره قیمتي سوغات ورته اخلي.  

   خویندې او ورېندارې هڅه كوي چې د سرو زرو ګوته ورته ډالۍ كړي.
 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Zgham_m_syaly.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Zgham_m_syaly.pdf


  

 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

تر شل كاله مخكې پورې به هم كه چا ښوونځى یا پوهنتون خلاص كړ، نو د خپلوانو او ګاونډیو مېرمنو به یې مباركۍ  
  ته ورغلې او چاكلیت یا پیسې به یې وړلې؛ خو اوس دغه دود مخ په وركېدو دى.

 

ې وخت بدل دى، ضرورتونه نور شوي دي او د خلكو په ژوندانه كې ډېر بدلون راغلى دى، د سیالۍ رواج  اوس چ
هم تر پخوا كم شوى دى، اوس یوازې هغه مېرمنې چې سره نژدې خپلوي لري، دغه دود سره پالي؛ خو یوه نیمه  

    .هم د سیالیو راكړه وركړه كويسپین سرې لا هم د پخوانو په څېر له هر چا سره، له ډېرو لرې خپلوانو سره 

